
Pou Piblikasyon Imedya: 1/15/2016 GOUVENE ANDREW M. CUOMO

GOUVENE CUOMO APLODI DESIZYON DIVIZYON TRIBINAL APEL NAN KA KI
ENPLIKE PLEYAN YO KI TE SIBI DISKRIMINASYON SOU BAZ ORYANTASYON
SEKSYEL

Divizyon Apél la soutni desizyon dwa imen Eta New York sou diskriminasyon
maryaj

Desizyon Twazyém Depatman anfavé Eta nan ka Gifford, et. al., kont. McCarthy,
et. al.

Gouvéné Andrew M. Cuomo jodia te aplodi desizyon Divizyon Apél Tribinal Apel Eta
New York nan ka Gifford, et. al., kont. McCarthy, et. al. Tribinal la te afime yon premye
detéminasyon pa Divizyon Dwa Imen Eta ke pwopriyeté Liberty Ridge Farm te
ilegalman fé diskriminasyon kont Melissa ak Jennifer McCarthy lé yo te refize lwe yo
lokal li a pou maryaj yo.

“Nou pa tolere diskriminasyon nan Eta New York — se pa sa nou ye, € li pa montre valé
nou,” te deklare Gouvéné Cuomo. “Nou kwe ke tout moun, kelkeswa moun yo
renmen, dwe jwenn tretman egal anba lalwa. Desizyon sa afime | kleman ke koup
menm séks yo pa ka sibi diskriminasyon sou baz oryantasyon seksyéel yo, e mwen
aplodi Tribinal la paske li kontinye mete Eta New York nan bon pati istwa a.”

McCarthys yo, tankou anpil 16t koup anvansa, te vle Iwe Liberty Ridge Farm pou maryaj
yo. Lé youn nan pwopriyeté yo te refize lwe yo lokal la, te deklare “nou pa fé maryaj
menm séks isit la nan fém lan,” koup la te depoze yon plent nan Divizyon Dwa Imen Eta
New York, ki rapidman te envestige dosye a. Apre yon odyans piblik, Komisé Dwa
Imen an te jwenn Liberty Ridge Farm, LLC, ansanm avék pwopriyete li yo te fé
diskriminasyon kont McCarthys yo sou baz oryantasyon seksyél yo an vyolasyon avek
Ilwa sou Dwa Imen.

Yé Divizyon Apel la, Twazyém Depatman an, te konfime detéminasyon divizyon an nan
tout entegralite yo, soutni ke etablisman maryaj “Liberty Ridge tonbe konfotableman nan
laj definisyon akomodasyon plas piblik” e Liberty Ridge ansanm avek pwopriyete li yo
“te fé diskriminasyon sou baz oryantasyon seksyeél |& yo te refize pou 0ganize maryaj
McCarthys nan lokal yo.” Tribinal la te remake ke pwopriyeté yo “te sanse volonté pou
ofri séten sévis a McCarthys yo pa remedye refi yo pou bay yon sévis ke yo te ofri pibik
jeneral la.”

Tribinal la te rejte agiman ke Liberty Ridge LLC ansanm avék pwopriyete li yo te gen
dwa pou konstitisyonelman egzante nan lwa akoz de kwayans relijye yo sou maryaj.
Lwa sou Dwa Imen gen ladan egzansyon pou oganizasyon relijye; toutfwa, tribinal la te
note ke dosye a pat montre ke fém lan tap fonksyone pou yon bi ki diferan de “fé yon
pwofi atravé kontra sévis avék kliyan yo.”

New York, Tribinal la te eksplike, gen yon “politik legal ki fo anpil pou elimine
diskriminasyon.” (omisyon sitasyon ak kotasyon entén.). Tribinal la te note ke
detéminasyon Divizyon Dwa Imen New York “pa egzije yo pou patisipe nan maryaj yon
koup menm seks. Anfét, Giffords yo lib pou adere epi pwofese kwayans relijye yo ke
koup menm seks pa ta dwe marye, men yo dwe pémeét koup menm séks marye nan
lokal yo si yo chwazi pou kite koup séks opoze yo marye.”

